
GOUVÈNÈ CUOMO ANONSE NOMINASYON KOMISYONÈ BIWO SÈVIS TIMOUN AK GRANMOUN 

 

Gouvènè Andrew M. Cuomo jodia te anonse ke li te nome Roberto Velez kòm komisyonè Biwo Sèvis 

Timoun ak Fanmi, kote Velez pral sipèvize règleman plis pase 21,000 founisè swen timoun ki bay swen 

pou jiska 708,000 timoun nan Eta New York. Velez se ansyen komisyonè pou Depatman Pwobasyon Vil 

New York ak Jij anchèf Biwo Administratif Jijman ak Odyans Vil New York, e li se yon ekspè nan jesyon 

egzekitif, lwa administratif, kesyon jistis kriminèl, konfòmite ak lwa non-pwofi. 

 

“Roberto Velez te gen yon istwa karyè nan alafwa sektè piblik ak prive, e mwen fyè dèske li rejwenn ekip 

nou an antanke Komisyonè Biwo sèvis timoun ak fanmi,” Gouvènè Cuomo te deklare. “Roberto byen 

apresye pami kanmarad li yo, e lidèchip ak eksperyans li pral yon atou enpòtan pou Biwo sa a ak anpil 

Nouyòkè li sipòte. Map rete tann pou Roberto kòmanse sèvis li nan eta epi rejwenn nou pou n fè Eta 

New York ale delavan.” 

 

Roberto Velez te sèvi pa twò lontan de sa kòm Vis Prezidan pou konfòmite antrepriz ak avoka pou Acacia 

Network, Inc., yon rezo ajans latino ki ofri sèvis sante, lojman ak devlopman ekonomik pou rezidan vil 

New York yo. Nan kapasite sa, li responsab pou sipèvize tout kontra, imobilye, travay ak kesyon litij ki 

gen rapò a òganizasyon an. Anplis, Velez sèvi kòm yon konseye legal enpòtan nan konsèy 

administrasyon Acacia. 

 

Nan janvye 2002, Majistra Bloomberg te nome Velez pou sèvi kòm jij anchèf pou biwo jijman 

administratif ak odyans vil New York, kote li te sipèvize jij lwa administratif yo ak sipèvize yon bidjè $3.8 

milyon dola. 

 

Nan ane 2008, yo te nome Velez pou l sèvi kòm prezidan Konsèy kontwòl anviwonman, sa ki se tribinal 

sante ak sekirite vil la. Roberto te sipèvize 200 ofisye odyans nan biwo senk awondisman. Jij lwa 

administratif sa yo te prezide plis pase 700,000 vyolasyon. Li te administre tou yon bidjè anyèl $17 

milyon dola. 

 

Anvan li te sèvi nan Biwo Jijman administratif ak Odyans ak Konsèy kontwòl Anviwonman, Velez te yon 

manm konsèy asosyasyon bawo pòtoriken epi li te okipe plizyè pozisyon nan depatman pwobasyon vil 

New York. Velez te okipe anvan pozisyon chèf pèsonèl depatman pwobasyon, kote li te ede komisyonè a 

avèk sipèvizyon operasyon ajans lan, sa ki gen ladan yon pèsonèl 1,600 anplwaye ak yon bidjè anyèl plis 

pase $70 milyon dola; apresa Velez te sèvi kòm avoka jeneral, kote li te sipèvize litij sivil ak kriminèl; e 

imedyatman, kòm komisyonè depatman pwobasyon, kote Velez te sipèvize apeprè 90,000 pwobasyonè 

adilt ak 25,000 jèn chak ane. Pandan manda l nan depatman pwobasyon an, Velez te pwomote sekirite 

piblik nan inisye Operation Neighborhood Shield, yon rediksyon krim, inisyativ ranfòsman katye ki sible 

gwo krim ki nan awondisman yo. 

 

Sekretè Deta New York Cesar A. Perales te deklare, “Mwen felisite Gouvènè Cuomo sou chwa Roberto 

Velez pou dirije biwo sèvis timoun ak fanmi. Mwen konnen Roberts antanke yon sèvant akonpli ki pote 

yon rezime enpresyonan nan pozisyon sa a. Mwen konplimante l sou nominasyon byen merite l ki pral 

san dout benefisye timoun ak fanmi yo nan eta nou an.” 

 

Milagros Baez-O'Toole, Prezidan Acacia Network, Inc., te deklare, “Roberto Velez se yon pwofesyonèl 

avèk anpil ane sèvis nan sektè piblik ak prive a. Li te demontre lidèchip ak yon vrè angajman pou ede 

nan ofri sèvis sipò a fanmi ak timoun yo. Mwen konplimante Gouvènè Cuomo paske li te chwazi yon 

sèvant piblik angaje.” 

 

Hector Diaz, Prezidan of Acacia Network, Inc., te deklare, “Mwen te konnen Roberto Velez pandan anpil 

ane. Roberto se yon pwofesyonèl akonpli ki gen yon eksperyans pwofon nan sektè piblik ak prive ak non-

pwofi. Li pral itilize eksperyans sa pou sèvi timoun ak fanmi eta New York avèk eksperyans, konpasyon 

ak bon jijman. Roberto egalman gen nivo entegrite ki pi elve. Kòm yon moun ki te lite pandan anfans li 

nan South Bronx, e li te reyisi reyalize tou sa li posede, Roberto konprann pwoblèm timoun ak fanmi yo 

ap andire nan New York nan yon pèspektiv pèsonèl ak pwofeysonèl. Mwen pa panse yon pi bon chwa 

pou Komisyonè Biwo timoun ak fanmi pase Roberto Velez. Gouvènè Cuomo te fè yon chwa ekselan.” 

 

Anthony Crowell, Dwayen ak Prezidan Lekòl Dwa New York, te deklare, “Roberto Velez se yon sèvant 

piblik eksepsyonèl ki pote yon vas eksperyans ak pèspektiv nan wòl egzekitif li nan gouvènman ak 

administrasyon sèvis sosyal non-profi, ansanm avèk pratik lwa. Pandan anpil ane mwen te travay avè l 

nan administrasyon Giuliani ak Bloomberg la, li te toutan ap demontre gwo lidèchip — prensip ekitab ak 

konpasyon— avèk premye objektif pou l fè sa ki bon pou moun li te sèvi yo. Mwen konnen li pral pote 

menm espri ak angajman pou nouvo pozisyon l.” 

 

Tino Hernandez, PDG Samaritan Village, te deklare, “Teni kont de vas eksperyans sèvis nan depatman 

pwobasyon ak jistis jivenil, e pi resamman nan Acacia, mwen pa ka panse de yon kolèg ki pi kalifye pou 

dirije ajans enpòtan sa a.” 

